
Rezime/Abstract

Do sada je nedovoljno pažnje posvećeno ćiriličnom korpusu bosanskohercegovačke pismenosti, lingvističkim i
paleografskim pitanjima bosanko-humskih natpisa, a posebno s aspekta grafolingvistike. Iskazana je namjera da se
obuhvati analiza ćiriličnih natpisa prema načelima tradicionalne i savremene paleografije i jezikoslovno utemeljenog
pristupa u omeđenom razdoblju, 12. stoljeću. Mnogi istraživači ističu da je ovakav opis neophodan, jer se na njemu temelji
čitava historija bosanskoga jezika i naglašavaju da sistematsko ispitivanje natpisa iz srednjega vijeka predstavlja jedan od
osnovnih zadataka u prostranoj oblasti proučavanja historije pismenosti, kao i historije samog jezika. U popisu obrađenih
ćiriličnih natpisa iz XII stoljeća stavljen je akcent na grafolingvitičke osobitosti sa posebnim osvrtom na tradicionalnu
paleografiju (morfološki prikaz slovnih oblika na ekscepiranim grafemima) i osnovne grafetičke razine natpisa. Svemu
tome, kako je već i istaknuto, prethodio je dobar uvid u društvene okvire pisanja te temeljne materijalne komponente samih
natpisa. Kvantitativnom analizom sadržaja, u ovom slučaju fotografija natpisa sa pojedinačno ekscepiranim grafemima,
napravljen je još jedan novi pristup proučavanju grafolingvistike i paleoslavistike uopće.

